АСПАН ТҰРСА КҮЛІМДЕП,

АЙЫН БИІК ОРНАТЫП

АҚСА БҰЛАҚ ГҮРІЛДЕП-

БАЛАЛАРҒА СОЛ БАҚЫТ.

                                       С.МӘУЛЕНОВ

МЕНІҢ АНАМ МҰҒАЛІМ,

АЙТҚАНДАРЫН ҰҒАМЫН.

МЕН ӨСКЕНДЕ АНАМДАЙ

МҰҒАЛІМ БОЛЫП ШЫҒАМЫН.

                                          Т.ЕДІЛБАЕВ

БЕЗЕНДІРДІК

АУЛАДА

ӨСІП ТҰРҒАН ШЫРШАНЫ.

ӘСЕМДЕУГЕ ӘР БАЛА

БАР ӨНЕРІН ЖҰМСАДЫ.

                                       С.ҚАЛИҰЛЫ    

АҚ ҚАР, МҰЗ ТАУ ЕТЕГІ-

АҚ АЮДЫҢ МЕКЕНІ.

БАЛЫҚ ІЗДЕП АЙДЫННАН

БАЛПАҢ-БАЛПАҢ ЕТЕДІ.

                                    Ә.ТАБЫЛДЫ

КЕЛДІ- ДАҒЫ ҚЫС,

ДАЛА АППАҚ ТҮС.

ҚОС АЯҚТА ШАҢҒЫМЫЗ,

ДӨҢГЕ ШЫҚТЫҚ БӘРІМІЗ.

                                                              Т.ЕЛЕУСІЗҰЛЫ                        

ҚҰТ ДАЛАМЫЗ - АСЫЛ ӘН,

ҚАРАЙМЫН ДА ТАНЫСАМ

ҚАЗАҚСТАН КАРТАСЫ

ҚҰШАҚТАЙ КЕҢ АШЫЛҒАН

                                              Ө.АҚЫПБЕКҰЛЫ

ІШІ ТОЛҒАН БӨЛМЕНІҢ,

ОЙЫНШЫҚТАРЫМ КӨП МЕНІҢ.

КЕШКЕ ДЕЙІН ЖАЛЫҚПАЙ

ОЛАРМЕН ОЙНАП ЖҮРЕМІН.

                                   Қ.ҚАЛЖАНОВА            

"1" ДЕГЕНІМ - БӨРІК,

КИСЕҢ БОЙҒА КӨРІК

"2" ДЕГЕНІМ -ЕТІК,

КИЕР СӘНДІ ЕТІП.

"3" ДЕГЕНІМ - ІШІК,

ТЕРІДЕН ТІГЕР ПІШІП

"4" ДЕГЕНІМ ТЫМАҚ,

ҚЫСТА КИСЕҢ ЖЫЛЫ-АҚ.

"5" ДЕГЕНІМ БАЙПАҚ,

ІШІ ЖЫЛЫ ТАЙПАҚ.

                                    Ө.АҚЫПБЕКҰЛЫ

НАУРЫЗ ТОЙЫН ӘДЕМІ,

ӘЖЕМ ЕСКЕ ТҮСІРДІ.

БІЗДЕРГЕ АРНАП ӘДЕЙІ,

НАУРЫЗ КӨЖЕ ПІСІРДІ.

                                     А.ШАЯХМЕТОВ

ЖАЗ КЕЛІПТІ ДЕГЕНШЕ,

АЛМА ПІСТІ ДЕГЕЙСІҢ.

БАҒЫМЫЗДА ЕНДЕШЕ,

АЛМА ТЕРУ КӨБЕЙСІН.

                                     Т.МОЛДАҒАЛИЕВ                                           

ҰШТЫ ТАЛДАН ЖАПЫРАҚ,

САРЫ КӨБЕЛЕК СЕКІЛДІ.

АСПАНДА ЖАЙ ШАТЫРЛАП,

ТАМШЫ ЖЕРГЕ СЕКІРДІ.

                                        М.ӘЛІМБАЕВ

ТАМАША,ТАМАША!

ШЫРШАМЫЗ  ТҰР ЖАРАСА.

БАСЫНДА ӘСЕМ ЖҰЛДЫЗЫ-

КӨЗ ТОЙМАЙДЫ ҚАРАСА.

                                        Ә.АСЫЛБЕКОВ

ҚАНДАЙ СУЫҚ ҚЫС ДЕГЕН?

ҚАЛТЫРАЙДЫ ҚҰС ДЕГЕН

ҚҰЛАҚШЫНДЫ КИМЕСЕҢ,

ҚҰЛАҒЫНДЫ ТІСТЕГЕН     

                                     Ә.АСЫЛБЕКОВ

БАЛАҚАЙ-АУ,БАЛАҚАЙ,
ЖАЗ КЕЛДІ-АУ АЛАҚАЙ!

ЖАЛАҢ АЯҚ ЖҮРЕМІЗ,

БАЛАҚТЫ ДА ТҮРЕМІЗ.

КӨЛДЕН БАЛЫҚ СҮЗЕМІЗ

ЖАЛТЫЛДАТЫП ТІЗЕМІЗ.

                                   Қ.БАЯНБАЕВ              

ЖАУ,ЖАУ ЖАҢБЫР!
ЖАУ,ЖАҢБЫР!

АРЫҚ СУЫ МОЛ БОЛСЫН!

ӨСІМДІКТЕР КӨП БОЛСЫН!

ЖАУҒАН ЖЕРІҢ ШӨП БОЛСЫН!
                                               Қ.БАЯНБАЕВ

ШЫНЫҚТЫРЫП  ДЕНЕНІ,
ТІСІН ЖУЫП ТАЗАЛАП.

МЕКТЕБІНЕ КЕЛЕДІ,

МІНЕ ҮЛКЕН АЗАМАТ!

                                                                                М.ӘЛІМБАЕВ

АЛУАН ТҮСТЕН ӨРІЛІП,
ӘСЕМ ЛЕНТА КЕРІЛІП,

ЖАҢБЫРДАН СОҢ ТҰРАДЫ

КӨК АСПАННАН КӨРІНІП

                                                      Р.ТЫШҚАНБАЕВ

ДОМАЛА, ДОП , ДОМАЛА,

БАЛШЫҚҚА ТЕК ЖОЛАМА.

ЖЕК КӨРЕМІН ОНЫҢДЫ,

БҮЛДІРЕСІҢ ҚОЛЫҢДЫ.

                                               Ө.АҚЫЛБЕКОВ

ТАТУ ӨСКЕН БАЛАМЫЗ,

АЙТҚАН ТІЛДІ АЛАМЫЗ.

НАНҒА КЕТСЕ МАМАМЫЗ,

ҮЙДЕ ӨЗІМІЗ ҚАЛАМЫЗ.

                                                     Ғ.ӨКЕЕВ

